
Монгол Улсын Их Хурлын 2012 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 4 дүгээр сарын 24-ний өдөр (Мягмар гариг)-ийн хуралдаан 15 цаг 05 минутад Төрийн ордны “А” танхимд эхлэв.


Байнгын хорооны дарга, Улсын Их Хурлын гишүүн А.Тлейхан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 10 гишүүн ирж, 55.5 хувийн ирцтэй байв. Үүнд:


Чөлөөтэй: П.Алтангэрэл, Д.Оюунхорол.


Өвчтэй: Д.Арвин, Х.Бадамсүрэн.


Тасалсан: Ц.Баярсайхан, Ц.Даваасүрэн, Д.Очирбат, Ч.Улаан.

Нэг. Соёлын тухай хуулийн шинэчилсэн найруулгын төсөл (хэлэлцэх эсэх)

Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, тус яамны Соёл урлагийн бодлогын газрын дарга Б.Наранзун, Ерөнхий боловсролын газрын дарга Д.Эрдэнэчимэг, Монголын урлагийн зөвлөлийн тэргүүн Н.Жанцанноров, Хуулийн хэлтсийн ахлах мэргэжилтэн С.Мөнхөөлэй, Улсын Их Хурлын Эрх зүй, хууль тогтоомжийн хэлтсийн зөвлөх М.Мягмаргармаа, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.


Хуулийн төслийн талаарх төсөл санаачлагчийн илтгэлийг Боловсрол, соёл, шинжлэх ухааны сайд Ё.Отгонбаяр танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн Л.Гүндалай, З.Алтай, Д.Дондог, С.Ламбаа нарын асуусан асуултад ажлын хэсгээс Ё.Отгонбаяр хариулж, тайлбар хийв.


Улсын Их Хурлын гишүүн Л.Гүндалай, С.Ламбаа, Д.Одбаяр нар санал хэлэв.


А.Тлейхан: -Соёлын тухай хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.


Зөвшөөрсөн

10


Татгалзсан

  -


Бүгд


10


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн С.Ламбаа Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 15 цаг 55 минутад хэлэлцэж дуусав.


Хоёр. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт оруулах тухай, Дээд боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд (хэлэлцэх эсэх)

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны Стратегийн төлөвлөлтийн газрын орлогч дарга Б.Нямдаваа, мэргэжилтэн Ю.Отгонбилэг, тус яамны Мэргэжлийн боловсролын газрын дарга М.Баасанжав, Хуулийн хэлтсийн ахлах мэргэжилтэн С.Мөнхөөлэй, Ерөнхий боловсролын газрын дарга Д.Эрдэнэчимэг, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.

Хуулийн төслийн талаарх төсөл санаачлагчийн илтгэлийг Улсын Их  Хурлын гишүүн С.Оюун танилцуулав.


Төсөл санаачлагчийн илтгэлтэй холбогдуулан Улсын Их Хурлын гишүүн Д.Кёкүшюзан Батбаяр, Л.Гүндалай нарын асуусан асуултад Улсын Их Хурлын гишүүн С.Оюун хариулж, тайлбар хийв.


Улсын Их Хурлын гишүүдээс санал гараагүй болно.


А.Тлейхан: -Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт оруулах тухай Дээд боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.


Зөвшөөрсөн 
10


Татгалзсан

  -


Бүгд


10


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Д.Дондог Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 16 цаг 05 минутад өндөрлөв.


Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ,
СОЁЛ, ШИНЖЛЭХ УХААНЫ 

БАЙНГЫН ХОРООНЫ ДАРГА




       А.ТЛЕЙХАН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Д.ЭНЭБИШ
УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ

БАЙНГЫН ХОРООНЫ 04 ДҮГЭЭР САРЫН 24-НИЙ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 05 минутад эхлэв.


А.Тлейхан: -Энхтүвшин, Бямбацогт, Тлейхан, Батбаяр, Дондог, Алтай, Одбаяр, Очирбат гишүүд ирсэн байна.

Сая зарим нь байж байгаад эргэж хоёр юуны хооронд яваад байх шиг байна л даа. Сая энд байж байгаад энэ хоёр Байнгын хороонд яваад байх шиг байна. 

Хуралдаанаар хэлэлцэх асуудлыг батлуулъя. 


Нэгдүгээрт, Соёлын тухай хуулийн шинэчилсэн найруулгын төсөл Засгийн газраас өргөн барьсан. Хэлэлцэх эсэхээ шийдэх юм.


Хоёрдугаарт, Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд өөрчлөлт оруулах тухай, Сургуулийн өмнөх боловсролын тухай хуульд өөрчлөлт оруулах тухай, Эрүүл мэндийн тухай хуульд нэмэлт оруулах тухай хуулийн төсөл гишүүдээс өргөн барьсан. Оюун, Тэмүүжин, Ламбаа, Очирбат, Дондог, Бадамсүрэн нараас өргөн барьсан хуулийн төслийг хэлэлцэх эсэх гэсэн ийм 2 асуудал байна. 


Хэлэлцэх асуудлаа батлах уу. Баталъя гэсэн гишүүн гараа өргөнө үү. Баярлалаа. Ламбаа гишүүн орж ирж байна.

Соёлын тухай хуулийн шинэчилсэн найруулгын төслийг төсөл санаачлагчийн илтгэлийг Боловсрол, соёл, шинжлэх ухааны сайд Отгонбаяр танилцуулна. Отгонбаяр сайдыг урьж байна.


Ё.Отгонбаяр: -Байнгын хорооны эрхэм гишүүдийн энэ өдрийн амар амгаланг айлтгая.


Монгол Улсын соёлын бодлогын шинэчлэлийг хэрэгжүүлэх зорилгоор Монгол Улсын хууль тогтоомжийг 2012 он хүртэл боловсронгуй болгох үндсэн чиглэлийн хүрээнд соёлын тухай хуулийн шинэчилсэн найруулгын төслийг боловсруулахаар заасан.


Энэний дагуу хуулийн шинэчилсэн найруулгыг Засгийн газраас өргөн барьсан. Соёлын тухай хуулийг анх 1996 онд баталж, Соёл урлагийн тогтолцоо, үйл ажиллагааг нийгмийн шинэчлэлийн шаардлагад нийцүүлж, төлөвшүүлэх, үйлчилгээний хүрээ хүртээмжийг өргөжүүлэх, соёлын ажилтан, уран бүтээлчдийн ур чадварыг дээшлүүлэх нөхцөлийг бүрдүүлж, нийгмийн асуудлыг шийдвэрлэх болон соёлын харилцаанд оролцогчдыг эрх үүрэгтэй холбогдсон харилцааг зохицуулж ирсэн 2000, 2001, 2002, 2003, 2006, 2008 онуудад нийтдээ 6 удаа нэмэлт, өөрчлөлт орсон байна.

Төрөөс баримталж буй соёлын бодлого, соёлын тухай хуулийн хэрэгжилтийн байдлыг тооцож, судалгаа явуулж, хэлэлцүүлэг зохион байгуулж, соёлын тухай хуулийн шинэчилсэн найруулгын төсөлд төрийн захиргааны төв байгууллагууд, орон нутгийн холбогдох байгууллагуудын саналыг авч тусгасан.


Шинэчилсэн найруулгын төсөлд соёлын ажилтны ёс зүйн дүрэм, соёлын байгууллагыг аттестатчилах, соёлын ажилтан, уран бүтээлчдэд мэргэжлийн зэрэг олгох, Монгол Улсын нутаг дэвсгэр дээр гадаадын байгууллагын иргэд кино зураг авах, дүрс бичлэг хийх журам, соёл, урлагийн үйлчилгээний болон орчны стандартыг баталж мөрдүүлэх, соёлын үйлдвэрлэлийг дэмжих, дэлхийн өвд бүртгэгдсэн монголын соёлын болон байгалийн өвийн талаар үндэсний хөтөлбөр боловсруулж хэрэгжүүлэх, төвийн болон бүсийн төрийн өмчит соёлын байгууллага байгуулах, тэдгээрийн бүтцийг тогтоох зэрэг заалтуудыг соёлын асуудал хариуцсан төрийн захиргааны төв байгууллагын бүрэн эрхэд нэмж тусгасан.


Мөн соёлын байгууллагын ангилал, үйл ажиллагааны хүрээг тодорхойлж, төв орон нутгийн соёл удирдлагын тогтолцоог тэнцвэржүүлэх зорилгоор одоо байгаа холбогдох нэгжүүдийн орон тоог нэгтгэн зохицуулах замаар орон нутгийн соёлын удирдлагын тогтолцоог бэхжүүлж, аймаг, нийслэл, дүүргийн Засаг даргын дэргэд соёлын асуудлыг дагнан хариуцсан мэргэжлийн тодорхой чиг үүрэг бүхий бие  даасан нэгж байгууллага байгуулж ажиллуулах заалтуудыг шинээр нэмсэн болно.
Соёлын тухай хуулийн зарим зүйл, заалтыг зөрчсөн тохиолдолд ногдуулах захиргааны шийтгэлийн торгуулийн хэмжээг нэмэгдүүлж, хууль бусаар олсон орлого, бүтээлийг хурааж улсын орлого болгох заалтыг 7 дугаар бүлэгт нэмж тусгасан. Бусад хуулиар зохицуулалт нь өөрчлөгдсөн зүйлүүдийг хасч шинэчилж найруулсан. 

Хуулийн төсөлд 16 заалт шинээр нэмж, 18 заалтад нэмэлт, өөрчлөлт оруулж, 6 заалтыг хассан. Ингээд мөн соёлын тухай хуулийн удаа дараагийн нэмэлт, өөрчлөлтөөр 3 зүйл хүчингүй болсон. 

Тэгээд энэ соёлын тухай хуулийн шинэчилсэн найруулга нь үндэсний хөгжил, соёл  урлагийн эзлэх байр суурь, оруулах хувь нэмэр, үр ашгийг дээшлүүлэх, соёлын үнэт зүйлсийг иргэд бүтээн бий болгох, хүртэх, эзэмших, уламжлах орчин нөхцөлийг бүрдүүлэх, соёлын өвийг хадгалж хамгаалах, өвлөх уламжлах, баяжуулж хөгжүүлэх, үндэсний соёл урлагийг дэлхий нийтэд сурталчлан таниулах, монголын соёлын нөлөөллийг дээшлүүлэх, давтагдашгүй мөн чанарыг баталгаажуулах, соёл урлагийн салбарт оновчтой бие даасан тогтвортой бүтцийг бий болгож, удирдлага зохион байгуулалт, менежментийг боловсронгуй болгох, соёл, урлагийн чиглэлийн байгууллагуудыг бүсчилж, ангилал, байршил, үйл ажиллагааны чиглэлийг оновчтой тогтоож хөгжүүлэх талаар төрөөс баримтлах соёлын бодлогыг хэрэгжүүлэх эрх зүйн гол үндэслэл чухал бүрэлдэхүүн хэсэг болно гэж үзэж байна.

Энэ асуудлыг хэлэлцэн шийдвэрлэж өгөхийг хүсье.

А.Тлейхан: -Отгонбаяр сайдад баярлалаа. Хэлэлцэж буй асуудалтай холбогдуулан хуралдаанд оролцож байгаа ажлын хэсгийг танилцуулъя. Наранзун Боловсрол, соёл, шинжлэх ухааны яамны Соёл урлагийн бодлогын газрын дарга, Жаргалсайхан мөн газрын ахлах мэргэжилтэн, Жанцанноров Монголын урлагийн зөвлөлийн тэргүүн, Мөнхөөлэй Боловсрол, соёл, шинжлэх ухааны яамны хуулийн хэлтсийн ахлах мэргэжилтэн, Эрдэнэчимэг мөн яамны газрын дарга нар оролцож байгаа юм байна.

Төсөл санаачлагчаас асуух асуулттай гишүүд Гүндалай гишүүн. За Гүндалай гишүүн асуултаа тавья.
Л.Гүндалай: -Тэр нэг энэ соёлын талаарх иргэний үүрэг гэж байна л даа. Тэгээд Монгол Улсын иргэн дараах үүрэг хүлээнэ. Түүх, соёл, уламжлалыг хамгаалж, хөгжүүлэх. Соёлын үнэт зүйлсийг элдэв халдлагаас сэрэмжлэн хамгаалах энэ тэр гээд. Тэгээд иргэддээ нэг тийм нэлээд их үүрэгтэй л болгосон байна л даа зүгээр яахав. 

Ер нь иргэний юу гэдэг юм өөрийнх нь энэ соёлын үнэт өвийг хамгаалах нь иргэн болгоны л нэг хийх ёстой ажил л даа ер нь. Үүрэг нь ч гэх юм уу тиймээ. Гэхдээ яг ингээд цаасан дээр ингээд бичээд тавьчихаж болж байгаа юм уу. Би бол жишээлбэл соёлын өвийг хүн сүйтгэж байвал хараад хөөе одоо та нар болиоч, яагаад байгаа юм бэ гэдэг ч юм уу, хавь ойрынх нь байгууллага, тэр сумын захиргаанд нь ч юм уу очоод, зав гарвал очоод нэг дуулгачихна. Энэ юмыг чинь сүйтгээд байх юм, тэнд бугын  хөшөөгий чинь нурааж байгаа юм шиг байх юм. Ингэж байх юм, энэ хэлж барьж, та нар хамгаалдаггүй юм уу яадаг юм гэх маягаар хандах байх.

Ямар ч хүмүүс нэг тиймэрхүү байдлаар хандах болов уу л гэж би хувьдаа бодож байна. Тэгэхдээ одоо энэ дээр ингээд хамгаалах үүрэгтэй, тэгэх ёстой, ингэх ёстой гээд ингэчихээр энэ чинь ингээд хууль болоод гарчихаар энэ яах вэ одоо бид нар. Соёлын үнэт зүйлийг халдлагаас сэрэмжлэн хамгаалах үүргээ биелүүлээгүй болох уу. Тийм нэг зүйл болж байхад нь зугатаагаад явчихвал. Хараад ч юм уу одоо эвдэж сүйтгэж байгаа хүмүүсийн хажуугаар завгүй ч юм уу, дуугүй өнгөрөөд явчихвал. Ингэж бичсэн нь хэр зэрэг одоо хууль бид нарт эрх зүйн чадамжтай юм бэ, боломжтой юм бэ, ингэж бичиж болж байгаа юм уу. Би жаахан гайхаад байгаа юм.  Яг ингээд биччихсэн болохоор. Ингээд бичээд гарчихаар чинь энэ чинь хууль болчихлоо гэсэн үг байлгүй дээ бодвол тиймээ.

Тэгээд дээр нь та түрүүн нэг хэлэх шиг боллоо сайд. Гадны хүмүүс, гадаадын юу гэдэг юм кино зураг авч байгаа хүмүүс хүрч ирэхэд янз бүрийн журам гарчихлаа энүүгээр гэж тиймээ. Тэр өмнө нь яахав тийм журамгүй байж л дээ зүгээр. Тэгэхээр гадны хүмүүс ч байж, ямар нэгэн телевизийн хүмүүс хүрч ирээд монголын соёл урлаг, янз бүрийн юмны талаар зураг бичлэг юм хийх нь уг нь манай улсад л ашигтай баймаар юм. Янз бүрийн дүрэм журам гаргаад ингээд байхаар чинь тэгээд л юм улам л хэцүү болоод, зөвшөөрөл юм авна гээд л, тэгээд болно болохгүйдээ хүрээд ингээд л яваад өгдөг. 

Тэгээд энэ байдлаараа одоо аливаа зүйлийг энэ хуулийн төсөл  дээр тодорхой хэмжээгээр хүнд сурталчалжуулсан ийм зүйл одоо бас бий болох уу гэсэн ийм л асуулт байна даа.

А.Тлейхан: -За хариулъя. Отгонбаяр сайд.

Ё.Отгонбаяр: -Гүндалай гишүүний асуултанд хариулъя. Соёлын талаар хүлээх иргэний үүргийн заалтанд огт өөрчлөлт ороогүй байгаа. Энэ заалт бол 2002 оны 6 дугаар сарын 20-нд орсон нэмэлт өөрчлөлтөөр тусгагдаад орчихсон заалт. 

Хоёрдугаарт, энэ иргэний үүргийн заалтан дээр ямарваа нэгэн тийм шийтгэлийн учир холбогдол бол байхгүй байгаа. Зүгээр иргэнд журамт үүргийг нь сануулж байгаа л хэлбэр гэж бид ойлгож үзэж байгаа. Кино зураг гадаадын байгууллагуудаас ирж кино зураг авахтай холбогдсон журмыг соёлын асуудал хариуцсан төрийн захиргааны төв байгууллага гаргахаар ингэж зааж байгаа. Энд яахав мэдээж би таны хэлж байгааг ойлгож байна. Манай тухай ирээд зураг авбал сайн л юм биш үү гэж хэлж байгааг бол ойлгож байна.
Тэгэхдээ бас энэ яагаад энэ журам байх ёстой юм бэ гэхээр соёлын асуудал бол эмзэг асуудал. Иргэний ухамсрыг хөнддөг их эмзэг асуудал байдаг учраас тухайн тухайн тохиолдлуудын ямар зорилготой юм бэ гэдгийг нь үзэж байх ийм зорилготой юм байгаа юм. Жишээлэхэд, өнгөрсөн оны эцсээр манай яамнаас зөвшөөрөл асуугаад, жишээлбэл Бурхан халдун ууланд зураг авалт хийнэ гээд. Тэгээд зөвшөөрөл өгөөгүй байхад Бурхан халдун уулан дээр очоод гэрэл зураг аваад, баримт кино хийгээд гараад явчихсан ийм тохиолдлууд бас байгаа л  даа.

Тэгээд энийгээ журамлаж байя гэж. Бид нар бол эргээд асуудал ярья гэхээр журам байхгүй учраас юм ярьж чадахгүй байгаа юм. Ер нь бол бусад энгийн даваанаас цаашаа гадаадын  хүн алхаж болохгүй гэсэн нутгийн ард иргэдийн хоригийг нь зөрчөөд, тэгээд хятад гаралтай хүн зураг авалт хийгээд явчихсан. Тийм тохиолдол байгаа л даа. Тэгэхээр энэ хүмүүсийн сэтгэл зүйд сөргөөр нөлөөлж болзошгүй гэж үзээд бид ийм журамтай болгож байгаа юм.
Л.Гүндалай: -Тэгээд одоо Бурхан халдун уулан дээр кино зураг авъя гэвэл зөвшөөрөл өгөх юм уу, өгөхгүй юм уу. Өгөхгүй ээ гээд байх юм уу.

Ё.Отгонбаяр: -Зөвшөөрөл өгч болно шүү дээ. Ганцхан бид нар нутгийн ард иргэдийнх нь сэтгэл санааг харгалзаж үзээд операторч нь монгол хүн байх ёстой л гэсэн асуудал тавих байхгүй юу.

Л.Гүндалай: -Энэ нэг л ойлгомжгүй юм байна тиймээ. Нэг бол дархан цаазтай уул энэ дээр авч болохгүй гэдэг юм уу ийм бол авна гэдэг нэг юм тодорхой юм байх ёстой. Тэгэхгүй болохоор одоо ямар хүн, за мэдэхгүй ээ. Тэгээд жаахан сонин л юм. Тэгэхдээ яахав.

А.Тлейхан: -Алтай гишүүн асууя.

З.Алтай: -Асуухаас өмнө Гүндалай гишүүний асуусан асуултан дээр би бол гайхаад л байна. Бурхан халдун уулан дээр зураг авч байгаа оператор маань заавал монгол хүн байх ёстой гэж тийм юм гэж хаана байдаг юм бэ энэ чинь. Дэндүү нугалаа хийж байна шүү дээ энэ чинь. Гадаадын сайн оператор яагаад тэнд очоод зураг авч болдоггүй юм. Заавал нэг монгол нөхрийг хөлсөлж аваад л, монгол хүн авах ёстой гэдэг тийм юм байхгүй шүү дээ. Наадах чинь дэндүү нугалаа шүү  дээ. Зүгээр миний л хувьд.

Би одоо хаашаа юм гадаадын нэг газар очоод зураг авах гэхээр чи авч болохгүй гэж, Жон гэдэг юм уу, Ли гэдэг нөхөр авах ёстой гэж надад тулгавал би гайхаж үхнэ биз дээ энэ чинь. Намайг зөндөө авахуулж байсан шүү дээ, ямар ч тийм юм байгаагүй байхгүй юу. Тэр чинь бол жаахан нугалаа юм биш үү Отгонбаяр сайд аа гэж хэлэх байнаа.

Яахав энэ хууль бол соёл гэдэг бол манай телевиз гээд надтай бас хамааралтай л юм шиг байна. Тэгээд зүгээр хууль боловсруулах энэ ажлын хэсэг дотор Жанцанноров гуай, манай энэ урлагийн том улсууд байна л даа. Бодвол их олон талаас нь бодож ирсэн байгаа биз. Энэ манай урлаг соёлынхныхоо саналыг их авсан биз дээ л гэж хэлэх гээд байна.  

Уулзах болгондоо л их гомдол тавьдаг шүү дээ. Хөрөнгө мөнгөнөөс эхлүүлээд газар байх хэрэгтэй, хэрэггүй яамтай болох, сайдтай болох энэ тэр гээд есөн жорын л юм ярьдаг юм зүгээр. Тэр бүхнийгээ та бүхэн бас уран бүтээлч, соёлын ажил хийдэг нөхдүүдтэйгээ сайн ярилцаж байгаад элдэв дараа нэг гомдол элдэв маргаан гарахгүйгээр бас нэг овоо олон жил ханилаад, насалчихаар төсөл оруулж ирсэн биз дээ л гэж асуух гээд байна. Энийг бас асууя гэж. Дараа нь надаас хүн асуувал би тэгнэ шүү дээ. Цаад хэд чинь та нартай зөндөө л ярьсан гэх чинь билээ гээд амыг нь таглах гээд л байгаа байхгүй юу.

Соёлын үнэт зүйлс элдэв юмыг бол гадагш нь гаргаад бизнес хийгээд, зарим нэг нь олдохоо байгаад, тэр нэг үйсэн дээр бичсэн бичгээс эхлээд тэр динозаврын үлэг гүрвэл, яс гээд манай аваргууд чинь хүртэл өөрсдөө тэрүүгээр бизнес хийгээд, гадагш дотогш нь гаргаад, тэгээд зарим нэг нь орж ирэхээ байчихсан юмнууд зөндөө бий шүү дээ зүгээр. Би уучлаарай, энийг сайн уншиж амжсангүй, дөнгөж сая надад өгч байна.

Тэр талын хяналт, хариуцлагын асуудал хэр тусгагдсан юм болоо гэж. Дээр нь нэг ийм асуудал байна л даа. Би нөгөө телевизийн хүн болохоор дайн түрэмгийлэл, хүчирхийллийг сурталчилсан бүтээлийг түгээн дэлгэрүүлэх үйл ажиллагаа явуулсан бол олсон орлого, за ингээд баахан мөнгөөр торгох нь л дээ. Энийг түгээн дэлгэрүүлсэн гэдгийг юу гэж ойлгох вэ. Дайн гэдэг нь байлдаантай кино гарна, гаргавал одоо энийг чи дайныг сурталчилж байна гэж үзэх юм уу, за нэг тийм боевик ч юм уу адал явдалтай кино байхаар  зарим нэг хүчирхийллийн тавилтууд байдаг л даа. 
Тэгээд тэр золигийг нь гаргачихаар одоо танай телевиз гэдэг юм уу, кино ч гэдэг юм уу хүчирхийллийг ард түмэнд сурталчилсан торгоноо гээд ингэх, энийг ер нь яаж зах хязгаарыг нь яаж тогтоож, хэмжүүрээр хэмжих юм бэ. Энийг нарийн болгохгүй бол нэг дурын нэг байцаагч ирээд л мань мэтийгээ зовоогоод байх юм биш биз дээ л гэж хэлэх гээд байна л  даа.

А.Тлейхан: -За хариулъя.

Ё.Отгонбаяр: -Алтай гишүүний асуултанд хариулъя. Яахав тэр түрүүчийн татсан жишээ бол гадаадын хүн явуулж болохгүй гэхээсээ зүгээр орон нутгийн иргэдийн хүсэл эрмэлзлэлийг шашин шүтлэгийн юм уу, тийм чанартай зүйлийг нь бид нар харгалзаж үзэж байх ёстой л гэсэн санаа юм байгаа юм. 

З.Алтай: -Тэр нь юу юм бэ. Нэг багийн гэдэг юм уу, нэг хэдэн залуучууд найралж сууж байгаад л зураг авах гэсэн чинь би нутгийн иргэн байнаа, та нөхөд наашаа хүрээд ир, энд номхон зогс. Одоо манай ёс заншил ийм байдаг.

Ё.Отгонбаяр: -Та битгий мушги л даа. Бурхан халдун уул бол Монгол Улсын Ерөнхийлөгчийн зарлигтай. Тэнд зураг авах, археологийн малталт хийх, бүх юмыг бүр монголын эрдэмтэд хийнэ. Ерөнхийлөгчийн зарлигтай байхгүй юу.

З.Алтай: -Би харин тэрийг чинь ойлгож байна л даа. Ойлгож байна. Та наад нэг журмаа хүнд ойлгогдохоор, гадны, дотны хэнбугай ч ойлгохоор яамны хэмжээнд журам гаргаж болдоггүй юм уу. Тэр нутгийн ард иргэд гэдэг юм уу, засаг захиргаатай нь ярьж байгаад. Нутгийн иргэдтэй зөвшилцөнө гэдгийг чинь юу гэж ойлгох юм бэ. 

Ё.Отгонбаяр: -Хууль гарч байж журмаа гаргана шүү дээ.

З.Алтай: -Нутгийн иргэн гэвэл яах юм. Нэг 3 нөхөр суучихаад даналзаад л архи ханхлуулаад би нутгийн иргэн байна, наад хуулин дээр чинь надтай зөвшилц гэсэн гээд дарамтлаад байвал яах юм бэ. Ажил хийлгэхгүй, юу гэж ойлгох юм тэрийг чинь. Тийм юм гарна шүү дээ энэ дээр чинь. Та хэлж байна шүү дээ. Нутгийн иргэдтэй зөвшилцсөний үндсэн дээр одоо тэрийг зохицуулнаа гэж. Нутгийн иргэн чинь хэнбугай ч байж болно шүү дээ. Ямар ч ааш авиртай амьтан очоод юу ч гэж жишээ нь тээг тавихыг мэдэхгүй шүү дээ энэ чинь. Журам гаргачихаач ээ ойлгомжтой. Таны түрүүчийн хэлдгээр. 

Ё.Отгонбаяр: -Одоо энэ хуулин дээр журам гаргах эрхээ би авах гээд байна шүү дээ. Урлаг соёлынхны хувьд бол хоёр удаа нээлттэй хэлэлцүүлэг салбарын хэмжээнд зохион байгуулсан. Хүмүүсийнхээ саналыг бол авсан. Яамтай, сайдтай болох юмсан гэж яам байна. Манай яам  соёлын асуудал эрхэлсэн төрийн захиргааны төв байгууллага. Би соёлын асуудлыг хариуцсан Засгийн газрын гишүүн, сайд нь ч бас байнаа. Яахав зүгээр Боловсрол, соёл, шинжлэх ухааны яам гээд соёл хоёрт бичигдчихлээ гэсэн юм зарим улсууд яриад байдаг юм.

Тэгэхээр зэрэг бас энэ хэвлэл байгаа дээр би албан ёсоор хэлье. Боловсрол, соёл, шинжлэх ухааны яам гэж нэрлэгддэг нь ач холбогдлоороо биш цагаан толгойн үсгийн дэс дарааллаар ингэж жагссан юм шүү гэдгийг хэлье.

Соёлын үнэт зүйлс алдагдаж байгаа, соёлын өвийн тухай хууль тусдаа орж байгаа. Тэрэн дээр бас холбогдох заалтуудыг яаж байгаа. Тэр үйсэн дээрх бичгийн хувьд бол гишүүн ээ, буцаж ирэхээр бүх ажил нь бүртгэгдээд, хийгдээд, одоо юу хүлээгдэж байгаа юм бэ гэхээр зэрэг даатгалын асуудлыг нь шийдвэрлэх гээд гаалиас бид нар үнэ бүрдэлтийн асуудлыг нь хариуцах ёстой.  Анх гарахдаа даатгалаа хийгээгүй аваад гарчихсан юм билээ. Тэрэнтэй холбоотой болсон асуудал юм шүү гэдгийг хэлчихье.

Тэр дайн түрэмгийлэл, хүчирхийлэл, садар самууныг сурталчлахыг юу гэж ойлгох вэ гэдэг энэ асуудал дээр бол одоогоор хийж байгаа зохицуулалт нь Засгийн газрын хэмжээнд та бол сайн мэдэх байх. Энэ жишээлбэл телевизүүдэд бол өөрсдийнх нь ёс зүйн зөвлөл гэж байгуулсан шүү дээ. 
Өөрөөр хэлбэл таны одоо болгоомжилж байгаа шиг нэг нөхөр хүрч ирчихээд өчигдөр байлдаантай кино гарсан, чамайг торгоно гээд ингээд дарамтлаад байх биш, телевизүүдийн ёс зүйн зөвлөлдөө гомдлоо гаргаад, энэ арай л садар самууныг сурталчилсан ийм юм хийгээд байнаа гээд ёс зүйн зөвлөл нь өөрснөө арга хэмжээгээ аваад тэгээд харин тэрний дараагийн шатан дээр бусад асуудлаа ярья  гэсэн ийм салбарын өөрийн зохицуулалтаар нь явуулахаар яаж байгаа.
Энэ заалт байснаараа тухайн телевизтэй гэдэг юм уу хэвлэл, мэдээллийн байгууллагад тэр ёс зүйн зөвлөл нь энэ заалтаа үндэслэж, энэ хуулиар хориглосон үйл ажиллагаа юм шүү гэж ингэж ярих эрх зүйн зохицуулалтыг нь үүсгэж байгаа юмаа. Энэ ер нь 1996 онд анх батлагдахдаа л байсан заалт. Бид өөрчлөлт оруулаагүй юм шүү гэдгийг хэлье. 
З.Алтай: -Байгуулна л гэж байгаа болохоос тэр чинь зүгээр л цаасан дээр байгуулна гэсэн байгаа шүү дээ. Наадахыг чинь бас байгуулах гээд зөндөө л худлаа явж явж одоо хүртэл байгуулж чадаагүй л байгаа.

Ё.Отгонбаяр: -Зохицуулах зөвлөл чинь нэг журам Засгийн газарт оруулж ирсэн шүү дээ. Тэгээд Засгийн газар тэр журмыг нь хэлэлцээд ингээд төрийн байгууллагууд хэвлэл, мэдээллийн байгууллагуудын дотоод асуудалд шууд оролцоод байх хэрэггүй ээ. Тэр ёс зүйн зөвлөлөө байгуулаад эхлээд өөрснөө салбарын зохицуулалтаа хийгээ. Тэнд чинь бас дандаа л нэг тийм муу юм хийгээд байгаа гэсэн бодолтой хүмүүс байхгүй байгаа шүү дээ. Зарим нь жаахан хэтэрсэн барьсан юмнууд гардаг юм бол өөрснөө эхлээд зохицуул аа. Тэгээд бүр болохгүй бол төр ордог юм байгаа биз дээ.

З.Алтай: -Нутгийн зөвлөл байгуулах ёстой гэдэг тэр журмыг чинь мэдэж байна л даа. Гэхдээ наадах чинь одоо нэлээд олон бараг жилийн өмнө гар луу наад нэг Засгийн газрын журам  чинь. Тэгээд наадах чинь тэр журам гарснаас хойш жил гаруй хугацаа өнгөрчихлөө л дөө миний мэдэхээс. Тэгээд ёс зүйн хороо байгуулна гэдэг юм байгаа. Одоо хүртэл тэр байгуулагдаагүй л байгаа байхгүй юу даа. 

Ё.Отгонбаяр: -Би яг асуудлыг нь хариуцсан Засгийн газрын гишүүн биш учраас танд бас бүрэн дүүрэн мэдээлэлтэй хариулт өгч чадахгүй байна уучлаарай.

А.Тлейхан: -Дондог гишүүн.

Д.Дондог: -Баярлалаа. Энэ хуулийг хэлэлцэхийг дэмжиж байна. Хэдэн зүйл тодруулъя. Цагийн ажилтны мэргэжил дээшлүүлэх асуудлыг бусад салбарынхантай адил төстэйгээр авч үзэх боломж байх уу. Одоо зүгээр хуулин дээр харахад орон нутгийнхнийг аймаг, орон нутаг өөрийнхөө хөрөнгөөр л асуудлыг нь шийдэхээр юм шиг харагдаж байх юм. Төвийнхийг болоод бүсийнхийг улсын хөрөнгөөр  дээшлүүлэхээр ийм зохицуулалт байгаа юм болов уу. Бусад эрүүл мэндийн салбар, боловсролын салбарын шинэ гарч байгаа хуулиудад 5 жил тутамд нь улсын зардлаар мэргэжлийг нь дээшлүүлнээ гээд ингээд заачихсан. Тэрэнтэй ер нь дүйцүүлж авч үзэж судалж үзсэн үү, ямар маягаар дээшлүүлэх юм бэ гэдэг асуудал байна нэгдүгээрт.
Хоёрдугаарт, тэтгэвэрт гарах хугацаанд нь жилийн цалингийн хэмжээтэй тэтгэвэр олгоод гарганаа гэсэн хуулийн заалт байна. Зүгээр орон нутагт ажиллаж байгаа соёлын ажилтны хувьд онцлог байна уу, үгүй юу. Тэрнийг бас сонирхож судалж ярилцаж үзсэн үү үгүй юу хууль боловсруулахдаа гэж асуумаар байна.

Зарим газар бол мэргэжлийн хөгжмийн багш, бүжиг дэглээч гэдэг юм уу нөгөө таван орон тоондоо бас зарим хүмүүс нь байхгүй болчихдог тал байгаад байгаа юмаа сумдад. Тэрнийг хэр анхаарч үзсэн юм. Зүгээр ер нь нийтлэг байгаад хангалттай гэж үзээд ер нь зүгээр бусад жишгийнхээ адилаар юу гэдэг юм нэг жилийн цалинтай тэнцэх хэмжээний тэтгэвэр олгоно, тэтгэмж олгоно гэсэн маягаар явах юм уу гэж. 

Гуравдугаарт, энэ нийгмийн даатгалын хуультай холбогдуулаад ажлын онцлогоос хамаараад хөдөлмөрийн чадвараа эрт алдсан хүмүүсийг тусгай мэргэжил олгох сургалтанд хамруулнаа гэсэн байна. Энийг тодруулж өгөөч ээ, ямар мэргэжилд хамрах юм, ямар хугацаагаар хамрах юм, их, дээд сургуульд сурна гээд явчихвал яах юм. Зүгээр курсээр сурна гэх юм ямар маягаар бодож тооцоо хийж байгаа юм бэ гэдгийг тодруулж өгөөч гэж.

Дөрөв дэх нь энэ орон нутаг дээр байдаг л бэрхшээл байгаа юм. Ерөөсөө энэ төсвийн хөрөнгө нь хүрдэггүй, нэг жаахан юу гэдэг юм тэрэнтэй тохирсон уран бүтээл хийх гэхээр мөнгө нь хүрдэггүй, малчдаараа, тариаланчдаараа, хөдөө орон нутгаараа, иргэдээрээ тойроод явах гэхээр төсөв байдаггүй, төв рүү томилолтоор явах гэхээр томилолтын мөнгө байдаггүй. Яг заасан нэг халаалт, цахилгаан юуны нэг хэдхэн төгрөг л ногдчихоод ингээд болж өгөхгүй юмаа. Хөгжмийн зэмсгээ сэлбэж чаддаггүй, хувцас хунараа сэлбэж чаддаггүй, нэг ийм маягтай байгаад байдаг юм.
Энэ тал дээр ер нь юу гэж тооцож үзэж байгаа вэ. Хуулинд нэлээн тодорхой суухгүй нь ойлгомжтой байх л даа. Гэхдээ бодлогын хувьд энэ хуулинд орж байгаа өөрчлөлттэй холбогдуулаад энэ талын юмыг ер нь юу гэж үзэж байгаа юм бэ. Энэ байдлаараа байх юм уу, яах юм. Энэ байдлаараа байх юм бол суманд байгаа соёлын төвүүд бол зүгээр нэг хаалттай. Хэдэн төгрөг олдог бол баяр бол, ой болбол бусдын хөрөнгө мөнгөөр нэг жаахан юм хийчихдэг ийм л байгууллага болчихоод байгаа шүү дээ. 

Мэргэжилтнүүд нь тогтчихсон, мэргэжил дээшлүүлэх тухай ойлголт бараг байхгүй болчихсон. Дунд сургуулийн багш нар тэтгэвэртээ гараад ирэхийн алдад соёлын төв рүүгээ голдуу очдог. Тэр нь сүүлийн үед арай жаахан залуучууд төгсөж очиж байгаа юм шиг байна лээ. Тэгээд тэд нарыг урам өгч ажиллуулах тал дээр нь ямар арга хэмжээнүүд авахаар бодож төлөвлөсөн юм бэ энэ хуулинд гэж. Ийм хэдэн зүйлийг тодруулъя.

А.Тлейхан: -Хариулъя. Отгонбаяр сайд.

Ё.Отгонбаяр: -Мэргэжил дээшлүүлэхтэй холбоотой заалтуудыг хуулин дээр тусгаж өгч байгаа. Тэгээд энэнтэй холбоотой журмаа цаашдаа соёлын асуудал хариуцсан төрийн захиргааны төв байгууллага гаргах байх. Соёл, урлагийн байгууллагад ажиллаж байгаа хүмүүсийн мэргэжил дээшлүүлэх асуудлыг  нэлээн судалгаатай хийхгүй бол нөгөө сургуулийн багшийн мэргэжил дээшлүүлэхтэй харьцуулбал их онцлог салбар болчихоод байгаа юмаа.
Одоо юу гэдэг юм. Багш бол нөгөө хичээлээ заагаад яваад байдаг. Дуучин хүн гэх юм бол тэгээд тэр чинь хоолой нь сайдна, муудна гээд ингээд хуулиар яг төдөн жил тутам гээд заахаар бас жаахан агуулга талаасаа нийцэхгүй байгаа юмнууд байгаад байгаа юмаа. Тийм болохоор энийг судалж байж дараа нь журам баталж оруулаад, шаардлагатай бол дараа нь хуулинд оруулъя гэж ингэж яасан.

Нийгмийн хамгааллын асуудал дээр бол 19 дүгээр зүйл дээр соёлын ажилтны нийгмийн баталгаа гээд оруулчихсан. Би зүгээр Дондог гишүүний асууж байгаа асуултыг боловсролын байгууллагад өгдөг тэр нийгмийн баталгаатайгаа харьцуулаад асууж байнаа гэж ойлгож байна зөв үү тиймээ. Тийм, тэгэхээр боловсролын байгууллагад олгож байгаа тэр нийгмийн баталгаа бол Монгол Улсын үндсэн хуулинд суурь боловсролыг иргэн бүрт эзэмшүүлнэ гээд заачихсан. Тэгээд үндсэн хуулийн тэр заалтыг биелүүлэхийн тулд орон нутагт багш, түүнтэй адилтгах албан тушаалтан заавал ажиллах ёстой гэсэн үндэслэлээр тэр категорийг тусад нь гаргаж ирж нийгмийн баталгаагий нь хангасан ийм учиртай учраас бас Засгийн газрын холбогдох яамдууд бол энийгээ хавтгайруулж болохгүй ээ гэсэн ийм байр суурь баримтлаад, одоогийн байгаа нийгмийн баталгаануудыг нь нэмж олгосон юмаа.

Тэгээд одоо бол юу нэмэгдэж байгаа юм бэ гэхээр ямар ч байсан тэтгэвэрт гарахад нь нэг жилийн хөлс олгогдох болж байгаа юм. Мэргэжлийн онцлогийг нь харгалзаад зэрэг цол, ур чадвар гээд ингээд нэмэгдээд ирэхээр зэрэг энэнтэй холбоотой нэмэгдэл хөлс нэмж олгохоор ингэж заагдаж байгаа ийм заалтууд орсон байгаа.

Тэр нийгмийн даатгалын тухай хуулиудыг хэрэглэх журмын тухай хуулийн 2 дугаар зүйлийн 2 дугаар заалтад заасан соёлын ажилтан ажлын онцлогоос хамаарч мэргэжлийн хөдөлмөрийн чадвараа эрт алдсан тохиолдолд дотоодын сургууль курсээр тусгай мэргэжил эзэмшүүлэх, сургалтын зардлыг  төр хариуцна гэсэн заалтын цаад талд нь гол одоо юу гэх юм. Жишээ татаад ярьчихъя л даа. Одоо хөдөө ажиллаж байгаа соёлын албан хаагч тоглолтоор явж байгаад тэгээд өвчин тусаад хоолой байхгүй болчихвол тэр хүнийг өөр мэргэжил эзэмшүүлнээ гэдэг ч юм уу, үгүй бол циркийн жүжигчин явж байгаад гэмтэл аваад дахиад тэр мэргэжлээрээ ажиллах бололцоогүй болчих юм бол номын санч ч гэдэг юм уу ийм л өөр мэргэжлээр эзэмшүүлнээ гэсэн заалт байгаа юм.

Тэгээд энэнтэй холбогдох журмыг Засгийн газраас баталнаа гэсэн ийм зүйлтэй байгаа. Ер нь бол цаашдаа энэ хуулинд ч туссан үзэл санааны дагуу бид нар соёл, урлагийн байгууллагуудыг цаашдаа хоёр ангилах бодлого барья гэж ярьж байгаа юм. Нэг нь бол иргэдэд соёлын суурь үйлчилгээг үзүүлдэг бүтцүүд. Өөрөөр хэлбэл сумын соёлын төв, аймгийн театр ч гэдэг юм уу. Мэргэжлийн урлагийн байгууллага гэж. Тэгээд мэргэжлийн урлагийн байгууллагуудыг нь бол соёл урлагийн байгууллагуудыг нь орлогоо олоод, орлогоо өөрснөө зараад, улам өөрөө өөрийгөө дэвжүүлэх байдлаар нь явуулъя. Суурь үйлчилгээ үзүүлдэг энэ байгууллагуудыг бол бид нар улсын төсвөөс бүрэн дааж явах л ийм бодлого барьж байгаа.

Тэгээд төсвийн л зарлагаа л тэгж тавьж өгч ажиллана даа. Уул нь төсвийн бололцоо байдаг бол орон тоогий нь эрс нэмэх шаардлага бол байгаа юм. Дор хаяад Монгол Улсын 330 суманд байгаль орчны байцаагч нар соёлын түүх өвийн асуудлыг хариуцаж байна шүү дээ. Тэгээд цалингаа Байгаль орчны яамнаас аваад байгаа учраас тэр  улсууд чинь бас янз янзаар л ажилд хандаж байна. Цалин мөнгө төсвийн бололцоо байдаг бол 330 хүн нэмээд энэ асуудлыг хариуцсан байцаагчтай болоход болохгүй гэх газаргүй л гэж бодож байгаа.
Д.Дондог: -Нэг юм тодруулчих уу. Би энэ нийгмийн хамгааллын асуудалтай холбоотой юмыг нь бол нөгөө эрүүл мэндийн хууль, боловсролын хуулинд адилхан төрийн үйлчилгээний албан байгууллагууд, үйлчилгээний албан хаагчид бүгдээрэнд нь нэг зарчмаар хандаад бид нар нэг юм хандчихсан. Тэгээд соёл нь ганцаараа үлдчихээр зэрэг бид нарыг очоод уулзахаар зэрэг одоо яагаад адилхан 3 байгууллага байхад хоёрыг нь та нар ингээд нэлээн гайгүй шийдчихээд, нэгийг нь ингээд дутуу орхичихов оо, ялгаад үзчихэв ээ гэхээр зэрэг л юу гэж хариулах вэ гэдгийг Засгийн газрын гишүүний хувьд хариулт авчихаад тэгээд болъё доо.

А.Тлейхан: -Хариулъя. Хэн хариулах вэ. Отгонбаяр сайд.

Ё.Отгонбаяр: -Би таны тавьж байгааг юу яасан юмаа. Ер нь зүгээр Нийгмийн хамгаалал, хөдөлмөрийн яам, Сангийн яамнаас төрийн албан хаагчийн ангилал зэрэглэл, цалин хөлс, нийгмийн баталгаатай холбоотой асуудлыг цэгцэлж, Төрийн албаны тухай хууль дээр нэгтгэн зохицуулах ажлын хэсгийг байгуулж байгаа. Төрийн албаны тухай хуульд нэмэлт, өөрчлөлт орохтой холбогдуулан дагуулаад салбарын 33 хуулинд өөрчлөлт оруулна. 

Ийм учраас соёлын ажилтны нийгмийн баталгаатай холбогдох зүйлсийг одоо тэр дээр дурдсан хуулиудтай л холбож хамтатган авч үзэх саналтай байнаа гэсэн хариу өгчихсөн юмаа. Тийм учраас л бид нар энэ дээр адил заалт оруулж чадахгүй ийм нөхцөл байдалтай л байна. Хуулийн төслөө анх боловсруулж өгөхдөө боловсролын салбартай адилхан нэмэгдэл олгохоор боловсруулж өгөөд, тэгээд холбогдох яамдуудын саналыг үндэслээд хассан юм.

А.Тлейхан: -Ламбаа гишүүн асуулт тавья.

С.Ламбаа: -3 асуулт байгаа юм. Энэ оны өмнө Засгийн газар дээр хэлэлцээд буцаад дахиад шинэчилсэн найруулгаар нэлээн зохицуулаад орж ирж байгаа гэж би ойлгож байгаа шүү дээ тиймээ. Энэ хамтарсан Засгийн газрын үед энэ хэлэлцэгдээд буцаад гарсан хууль л даа. Тэгээд энд нэг юм бас хэвээрээ л байгаад байх юм. Төвийн бүсийн орон нутгийн гэсэн ангилалтай байна гээд байгаа шүү дээ. Бид бол би Засгийн газар дээр бас ярьж л байсан шүү дээ. Энэ бүсийн гэдгийг ямар утгаар хийгээд байгаа юм бэ гэж. 

Бүсийн соёлын байгууллага бол тухайн бүсийн хэмжээнд үйл ажиллагаа явуулж, орон нутгийн соёлын байгууллагын мэргэжил, арга зүйн удирдлагаар хангана гээд байгаа шүү дээ. Яг үнэнийг хэлэхэд бол одоо бүсийн оношлогоо эмчилгээний төв байгуулчихаад, тэгээд тэр нь бол Ховдод байгуулчихаар Увс нь ирдэггүй, Баян-Өлгий нь ирдэггүй нэг сонин л юм байгаа шүү дээ. Би тэгээд бас өмнө нь ярьж байсан. Энэ бүсийн ангилалттай соёлын байгууллага гэдэг нь яг юуг ойлгож байгаа вэ, яг юу ойлгоод байгаа. 
Бид төвийн болон орон нутгийн гэдэг бол ойлгомжтой шүү дээ. Улаанбаатар хот, аймгийн төвүүдээ хэлчихэж байгаа. Тэгээд орон нутаг гэхээр сум, дүүрэг гээд хуульчилчихсан байгаа энэ дор нь. Бүс гэдэг бол зүгээр л нэг бүсийн соёлын байгууллага бол тухайн бүсийн хэмжээнд гээд байгаа юм. Тэгээд одоо бүсийн хэмжээнд бас нэг том бүсчилсэн нэг том театр байх юм уу, нэг их том музей байх юм уу, тэгээд тэр нь одоо бусад театруудаа яах гээд байгаа юм уу. Энэ бас их ойлгомжгүй л яригдаад байсан. Тэгээд хэвээрээ байх юм. Нэг их сайн тодроогүй байна л даа би харсан чинь. 
Хоёрдугаар асуудал хуучин хуулиндаа бид нар нэг хэзээ ч билээ нэг нэмж оруулсан санах юм. Энэ сум орон нутгийн соёлын төвүүдийг чинь соёлын байгууллагуудыг чинь орон тоогий нь баталж өгсөн санах юм. Одоо жишээлэх юм бол 5 орон тоотой байна, сумын соёлын төв гээд ингэсэн.
 Одоо энэ дотор ерөөсөө тэр чинь өөр юмаар зохицуулагдах юм уу аль эсвэл. Жишээлэх юм бол энэ чинь ганцхан, хоёрхон юм ажиллаж байсныг Их Хурал чинь бүр нэмэлт, өөрчлөлт оруулаад Соёлын хуулинд нэмэлт, өөрчлөлт оруулаад, сумын соёл чинь хөгжмийн багштай, бүжгийн багштай, эрхлэгчтэй, юутай ч билээ 5 орон тоотой болгосон санах юм. Тэгээд би энэ дотроос харсангүй Отгоо сайд аа. Тэр одоо өөр хуулин дээр байдаг билүү би андуураад байгаа юм болов уу. 

Гуравдугаар асуудал миний нэг зарчмын асуудал байнга хэлдэг нэг юм байдаг юм. Ер нь энэ музей, дуурь, одоо энэ сонгодог урлагийн энэ салбарыг ерөнхий боловсролын сургуулийн хүүхдийг үзүүлдэг тогтолцоо. Энийг бол одоо би хуульчилна гэж их ярьдаг хүн шүү дээ. Тэгээд хуульчилчихсан байх юм бол төсөв нь байж байдаг, энэ хүүхэд бол ерөөсөө насныхаа онцлогоор энэ сонгодог урлаг руу оруулдаг барьдаг, дээр үед бол бас нэг тийм юм байсан юм даа. Оюутнуудыг бол одоо бид нар чинь Цэнхэр нүдэн бүсгүй эд нарыг чинь жагсаж ирж байгаад л үзэж байсан юм даа уг нь. Тэр хаачсан юм бол оо.

Тэгэхээр би нэг юм бодоод байгаа юм. Энэ сонгодог урлаг бол ерөөсөө дэлхийд хүүхэд музейд бол ерөөсөө чөлөөтэй орж байдаг шүү дээ. Тэгэхээр энийг энэ хуулиар зохицуулах боломж байдаггүй юм уу. Ер нь сургуулийн хүүхэд бол ерөөсөө ингээд л сургуулиараа ирээд л музей, түүхийн музей рүү орж байдаг. Одоо энэ чинь ер нь үзэхгүй шүү дээ. Энийг хуульчилж болох уу, энэ Соёлын хуулиар зохицуулчихаж болох уу гэдэг ийм асуудал байгаа юм. Тэгээд миний энэ 3 асуултанд нэг хариу өгчих үү.
А.Тлейхан: -Хариулъя.

Ё.Отгонбаяр: -Би хариулъя. Бүсийн соёл урлагийн байгууллага гээд хэд хэдэн байгууллагууд байгаа л даа. Жишээлбэл мэргэжлийн урлагийн гэж ангиллаар багтаж орж байгаа театр хөдөөд 4 байгаа. Тэд нар бол бүсийн хэмжээнд үйлчилгээ үзүүлэх ёстой. Үйлчилгээгээ үзүүлж чадахгүй байгаагийн шалтгаан нь тэр хүмүүс сайн муудаа биш, гол нь бид нар төсөв  дээр л олигтой мөнгийг нь тавьж.

С.Ламбаа: -Жишээлбэл тэр 4 нь алийг хэлдэг юм.

Ё.Отгонбаяр: -Ховдынх тиймээ.

С.Ламбаа: -Ховдын хөгжимт драмын театр бүсийнх юм уу.

Ё.Отгонбаяр: -Мэргэжлийн урлагийн байгууллага байхгүй юу. Энэ чинь бид нар чинь урлагийн байгууллага зүгээр соёл урлагийн байгууллага, мэргэжлийн урлагийн байгууллага гээд хувааж байгаа шүү дээ. Мэргэжлийн урлагийн байгууллага бол шал өөр орон тоотой. Хүмүүсийн бэлтгэл боловсон хүчин шал өөр ийм байгаа юм. Жишээлбэл Завханы хөгжим бүжгийн коллеж байна. Энэ бол бүсийн хэмжээнд үйл ажиллагаагаа явуулж, тухайн бүтэцдээ энэ соёлын чиглэлээр боловсон хүчнээ бэлтгэж өгч байх ёстой гэдэг юм уу иймэрхүү бүсийн байгууллагуудыг бид нар хэлж байгаа юм.
С.Ламбаа: -Коллеж ч яахав боловсролын хуулиар зохицуулагдана шүү дээ. Сургууль юм чинь.

Ё.Отгонбаяр: -Соёл урлагийн боловсрол олгож байгаа бол бас бодлоготой холбоотой л доо. Тийм учраас бүсийн гэдэг ангиллыг байлгаад байгаа нь ийм учиртай юмаа. Сумын соёлын төвийн орон тооны асуудал би эндүүрээгүй бол Их Хурлын тогтоолоор зохицуулагдсан санагдаж байна. Хуулин дээр угаасаа байгаагүй. Тэгээд 5 гээд энийг бас уул нь эргэж харж үзэх ёстой байгаа юм даа жишээлбэл Сэлэнгэ аймгийн Мандал сум 22 мянган хүнтэй. Сумын соёлын төв гээд. Орон тоо нь 5 байгаа.

С.Ламбаа: -Тэгэхээр би харин хэлээд байна л даа. Одоо цаад тэр тогтоолоор байгаа юм бол одоо соёлынхоо хуулинд стандартчилчихаж болохгүй юу. Жишээлэх юм бол одоо тийм нөгөө оршин сууж байгаа хүн амынх нь тоонд харьцуулаад, соёл урлагийн байгууллагынхаа орон тоог зохицуулчихдаг тийм.

Ё.Отгонбаяр: -Хэлэлцүүлэх явцад ийм санал оруулаад, тэгээд ажлын хэсэг дээр ярья.

С.Ламбаа: -Юмыг хийгээд, тэгээд тэрийг нь бол Засгийн газрын журам баталнаа ч гэдэг юм уу энэ дотор тоо хэлдэггүй юмаа гэхэд. Одоо бол энэ дотор байхгүй байна л даа. Би одоо хаана оруулснаа мэдэхгүй байна.

Ё.Отгонбаяр: -Музейг хүүхдүүдийг үзүүлэх.

С.Ламбаа: -Яах аргагүй л сум 5 орон тоотой болсон юмдаг. Төсөв дагуулаад бид нар тогтоол гаргасан юм болов уу. Нэг л юм бий дээ.

Ё.Отгонбаяр: -Хуулин дээр угаасаа байгаагүй юм. Зүгээр яахав 5-аас доошгүй гэдэг томъёоллоор хуулин дээр оруулчихъя гэвэл ажлын хэсэг дээр бид нар бас ярьж болно шүү дээ. Яг 5 гэж бас хатуу зааж болохгүй байгаа юмаа. Тэр чинь доод талыг нь хамгаалж байгаагаар л зөв боловч дээшээгээ өсгөж чадахгүй байгаа. Жишээлбэл аймгийн төвийн соёлын төвийг чинь сумын соёлын төв л гэж үзнэ шүү дээ. Гэтэл аймгийн төвийн хүн ам нь хэд байдаг билээ гээд ингээд асуудал бас үүсдэг юм байна лээ.
Музей үзүүлэх асуудал дээр бид нар энэ хуулийг бэлтгэж байх үед ажлын хэсгийн хэмжээнд нэлээн ярьсан юмаа. Хамгийн гол энэнтэй холбоотой заалт оруулж чадахгүй байгаагийн гол шалтгаан нь болохоор ерөнхий боловсролын сургуулиудад унаа байхгүй учраас ингэж хуулинд заалт оруулчихаад хүүхдийн тээвэрлэлтийн аюулгүй байдлыг хэн хариуцах вэ гэдэг асуудал бага насны хүүхдийн ялангуяа ийм асуудал гараад байгаа учраас энэ удаадаа ингээд орхичихсон юм. Тийм л учир шалтгаантай юм.

З.Алтай: -Тийм л байдаг шүү дээ. Ангиараа, 10 жилээрээ, сургуулиараа их бага гэлтгүй ерөөсөө бүгд зохион байгуулалттайгаар эх орны түүхийн, урлагийн, соёлын бүх юмыг ерөөсөө бүр хөтөлбөрт нь албан ёсоор орчихсон, бүгд зохион байгуулалттайгаар үзэж, тэндээс мэдлэг мэдээлэл авдаг ийм л журамтай шүү дээ. Тэр нэг автобусны асуудал бол шалихгүй шүү дээ Отгонбаяр сайд аа.  Зохицуулж болно шүү дээ наадахыг чинь.

Ё.Отгонбаяр: -Та намайг буруу ойлгочихлоо. Үзүүлэхийг нь бол бид нар буруу гээгүй, оруулах гэж ярьж байгаад яагаад ороогүй шалтгааныг нь тайлбарлаж байна л даа. 

З.Алтай: -Тэр чинь нэг том шалтгаан биш шүү дээ.

Ё.Отгонбаяр: -Энэ хүүхдүүдийг музей үз гээд хуулиар заалт хийчихээд, сургууль нь унаагүй байхад дараа нь энийг чинь яаж сүүлд нь аюулгүй байдлыг нь зохицуулах юм бэ гэдэг асуудал гараад л орж чадаагүй юмаа гэсэн утгатай. Бид нар хүүхдийн урлагийг дэмжих үндэсний хөтөлбөр гэж боловсруулж байгаа. Тэр хөтөлбөр дотор бол бид нар зааж оруулж. Тэр хуулийн заалт болгоод хатууруулаад оруулчих нь эргэлзээтэй юмаа л гэж.
С.Ламбаа: -Болно л доо. За энэ яах вэ. Ер нь бол анхааралдаа авъя. Ингээд болсон уу.

А.Тлейхан: -Өөр асуух гишүүд байна уу. Байхгүй бол төсөлтэй холбогдуулж санал хэлэх хүн байна уу хэлэлцэх эсэх дээр. Гүндалай гишүүн.
Л.Гүндалай: -Санал ч гэж дээ бараг л асуулт юм даа. Энэ соёлын ажилтны нийгмийн баталгаа гэж байгаа юмаа энд. Тэгээд энд 19.1.1 дээр тэтгэвэрт гарахад нь нэг жилийн дундажтай тэнцэх хэмжээний тэтгэлгийг нэг удаа олгоно ч гэж байх жишээтэй тиймээ. Тэгэхээр энэ бол зүгээр одоо юу байна л даа бас. Ингэж болж байгаа юм болов уу бас асуучихъя даа. Түрүүн асуухаа мартчихаж.

Ингэж болох юм уу ер нь. Одоо энэ чинь сонгууль болох гэж байна шүү дээ. Эд нар чинь ямар нэг юм амалж болохгүй гээд байгаа шүү дээ. Тийм амлалт өгч мөнгө төгрөг өгнө гэж болохгүй шүү дээ уг нь бол. Энэ сонгуулийн хуулийг зөрчиж байгаа юм биш үү нэгдүгээрт.

Хоёрдугаарт, иймэрхүү санхүүтэй холбоотой асуудлыг хоёрхон сарын дараа сонгууль болоод, гарч ирсэн тэр улс төрийн хүчин соёлын талаар ямар бодлого баримтлах тэр болгоныгоо бас энэ сонгуулийн мөрийн хөтөлбөрт амлаад, тэгээд ялсан улс төрийн хүчин нь хэрэгжүүлэх ёстой шүү дээ уг нь. Тэр улс төрийн хүчний чинь бодож, санаж байгаа сонгуульд оролцох гэж байгаа мөрийн хөтөлбөр юмнууд нь өнөөдрийнхөөс өөр байвал яах вэ. Тэгээд тэд нар гараад ирдэг. Өөр бодлого юманд мөнгө төгрөгөө зарцуулахаар байдаг, шал өөр чиглэлээр юм хөгжүүлмээр байдаг. Гэтэл бид нар наана нь ингээд хэдхэн сарын өмнө хөрөнгө мөнгөтэй холбоотой одоо ийм хуулийн төсөл батлах гээд байгаа нь уг нь бол болохгүй л юм шиг надад санагдаад байх юм Байнгын хорооны даргаа. Энийг яах ёстой юм бэ. 
Энд бол тийм тийм хөлс юм олгоно, тэгнэ тэгнэ, зардал мөнгө зөндөө ингээд гарчихсан байна л даа. Тэгээд тэр байтугай ингээд үзэж байхад чинь олон улсын хэмжээний наадам, уралдаан тэмцээн, үзэсгэлэн, номын яармагт оролцож, онцгой амжилт гаргасан соёлын ажилтан, уран бүтээлчдэд мөнгөн шагнал олгоноо гээд. Одоо болохгүй ч байхгүй л дээ уг нь бол. Мөнгө ихтэй, Монгол Улсад мөнгө их байгаа бол. Тэгээд Монгол Улс маань өнөөдөр өчнөөн мянган асуудалтай байгаа шүү дээ. Орон сууцжуулах асуудал гээд л байж байна. Тавдугаар цахилгаан станцаа яах вэ гээд л. Хөдөө орон нутгууд руугаа замаа яаж тавих вэ гээд л. 

Тэгээд энэ олон дэд бүтцийн асуудлууд. Тэгээд дээр нь өчнөөн л олон нийгмийн эмзэг бүлэг, одоо ингээд энэний дараа Оюун гишүүний санаачилсан бас л хөгжлийн бэрхшээлтэй иргэдийн тухай энэ хуулийн нэмэлт, өөрчлөлтөн дээр бас л зөндөө амалсан юм өгнө, барина, тэгнэ ингэнэ гэсэн мөнгө төгрөгтэй холбоотой юм зөндөө байх юм. Ингээд бид нар ар араас нь ийм юм батлаад явуулаад байж ер нь болж байгаа юм уу.

Энэ уг нь бид орж байгаа цөөхөн хэдэн мөнгө төгрөгөө жаахан ариг гамтай байж байж, хамгийн чухал хэрэгцээтэй юмандаа л зарцуулмаар санагдаад байх юм. Гэтэл бид нар өнөөдөр их баян тансаг орны юу гэдэг юм өндөр хөгжилтэй улс орны хэмжээнд л хөлөө жийгээд байх шиг харагдаад байх юм энэ хуулийг хараад байхад. Ингэж болж байгаа юм уу эрхэм сайд болон Байнгын хорооны дарга, манай гишүүд. Энэ нэг л жаахан миний бодлоор шүү дээ. Энэ бол миний хувийн бодол гишүүнийхээ хувьд би тийм л санаа хэлмээр байх юм.

Тэгээд энэ дээр ярьж хэлээд шүүмжлээд байвал зөндөө их юм байна л даа. Би бол хамгийн гол нь энэ соёлын тухай энэ хуулийг бол монголын соёлын өвийг яаж хамгаалж, дэлгэрүүлэх вэ гэдэг дээрээ л эхний ээлжинд онцгой анхаарах юм болов уу л гэж бодоод байгаа шүү дээ. Монголын соёлын өв маань юу юм. Тэгээд манай морин хуур, уртын дуу, одоо өөр ямар зүйл байдаг юм. Хөөмий өөр юу байна тиймээ. Тусдаа юу тиймээ.

Соёлын тухай хуулийн шинэчилсэн найруулга гээд байна л даа тийм. Нэг ийм л саналтай байгаа. Тэгэхээр энэ хуулийг би хувьдаа яг энэ хэлбэрээр нь батлахад жаахан хэцүү юм болов уу л гэсэн бодолтой байна. Хуулийнхаа төслийг арай жаахан өөрчлөөд, тэгээд ороод ирж болдоггүй юм болов уу. Миний ойлгож байгаагаар Засгийн газар энийг зөвшөөрөөд ингээд ороод ирсэн байх юм. Тэгээд бид нар чинь энэ жилийнхээ улсын төсвийг чинь баталчихсан байгаа шүү дээ. Өнгөрсөн онд. Тэгээд одоо энэ хууль бол хэзээнээс эхэлж хэрэгжих ёстой юм. Ийм л нэг хүндрэлтэй асуудлууд энд байгаа юм болов уу л гэж би хувьдаа харж байна.
А.Тлейхан: -Гол нь санал байна даа. Бид соёлын талаар 3 төрлийн хуулийн төсөл хэлэлцэж байгаа шүү дээ. Нэгдүгээрт нь, соёлын талаар төрөөс баримтлах бодлого гэж бид Байнгын хороо хэлэлцэх эсэхээ шийдсэн. Соёлын өвийн тухай хуулийн төслийг хэлэлцэх эсэхээ шийдсэн. Одоо соёлын тухай хуулийн шинэчилсэн найруулгыг дөнгөж хэлэлцэх эсэхээ л шийдэх гэж байгаа хэрэг л дээ. Батлах гэж байгаа ч юм биш.

Тэгэхээр энэ бол өнгөрсөн одоо энэ парламентын хугацаанд шинэчлэн шинээр батлах буюу шинэчлэн найруулах тухай хуулийн олон төслийг оруулахаар баталгаажуулсан байгаа та бид нар. Тэр хүрээндээ л хийж байгаа ажил гэж ойлгож болно. Тэрнээс энэ бол ямар нэгэн сонгуультай холбоотой, санал авах гэж байгаа бодлого биш учраас энийг бол хэлэлцэхэд нэг их хууль зөрчөөд байх юм байхгүй ээ гэж бид Байнгын хорооны хуулийн зөвлөхүүдтэйгээ зөвлөлдсөний үндсэн дээр л Байнгын хороогоор хэлэлцэж байгаа хэрэг л дээ.

Отгонбаяр сайд.

Ё.Отгонбаяр: -Ганцхан тодруулга өгчих гэсэн юм. Саяын хөндөгдсөн заалтууд нь бүр 1996 оны хуулинд батлагдсан заалтууд юмаа. Тэр бол танай намын Засгийн газар, манай намын Засгийн газар, танай манай хоёрын хамтарсан Засгийн газруудын үед мөрдөгдөөд ирчихсэн учраас улс төрийн агуулгаар нь ойлгохгүй байна.

А.Тлейхан: -Ламбаа гишүүн саналаа хэлье.

С.Ламбаа: -Би ер нь энэ хуулийг дэмжиж байгаа. Цогцоороо орж ирсэн хууль л даа эд нар. Энэ нь бол хоцорч орж ирж байгаа. Төрийн бодлого нь ороод ирсэн байгаа. Соёлын өвийн тухай хууль нь ороод ирсэн байгаа. Одоо соёлын тухай хууль нь ороод ирлээ. Ингээд нэг багц соёлын тухай асуудал хийх гээд байгаа юм. Гэхдээ мэдээжийн хэрэг энэ парламентын хувьд үед бол би нэг их батлагдаад гараад явчихна гэж нэг их бодохгүй байгаа л даа. Хамгийн гол нь энэ парламентын үед хэлэлцэх асуудлуудыг нь шийдээд орхичих юм бол бас энэ цаашдаа энэ хуулийг гаргах нөхцөл бол их чухал. 

Саяын Гүндалай гишүүний ярьж байгаа асуудалтай холбоотой юмнууд бол харин ч энэ дээр саяын Дондог гишүүний хувилбараар ярих юм бол боловсролын хууль, эрүүл мэндийн хуультай дүйцүүлээд оруулж ирэх юм бол асар том юмнууд тавигдана л даа. Одоо энэ дээр бол харин нэмээгүй, хуулин хуулиараа мөрдөгдөөд явж байгаа юмнуудаа оруулаад ирсэн байгаад байгаа юм. Би түрүүн хэлсэн саналуудаа дахиад хэлэхэд ер нь бол бид нар соёлын бодлого бол соёлын тухай энэ хууль бол Монгол Улсын оршин тогтнох нэг том үндэс юм байгаа юм шүү дээ. Монгол Улс энэ их олон улсын даяаршлын нөхцөлд өөрийгөө авч үлдэх ганц үндэсний бодлого бол энэ соёлын өвөөр л явж байгаа шүү дээ. Соёл урлагаар.
Тийм учраас би энд нэг юм анхаараад байгаа юм нь бол энэ соёл урлагийн энэ юмнуудаа хүүхэд, залуучууддаа яаж хүргэх юм, энэ иргэдэд яаж хүргэх юм гэдэг асуудал руугаа нэлээн хүн рүүгээ чиглэсэн энэ бол дандаа нэг зохион байгуулалтын юмнууд хийчихсэн л хууль болоод байгаа юм. Манай хууль ер нь дандаа нэг тийм л гардаг юм. Дарга нар нь ийм юм хийнэ, тэр нь ийм юм хийнэ. Тэгээд ингэнэ гэсэн л юмнууд. Яг иргэндээ энэ жишээлэх юм бол сонгодог урлагийг яаж хүргэх юм, иргэндээ яаж одоо энэ монголын музей, энэ юмнуудаа хүргэх юм, хүүхдээ яаж энүүгээр хүмүүжүүлэх юм. 

Сургалт сурталчилгаа гээд л одоо бүлэг гээд орчихсон байх жишээтэй. Тэгээд сурталчилгаагаа яаж хийх юм. Тэрэнд нь хүн яаж хамрах юм гэдэг талаас нь их сайн хуульчилж өгөх л хэрэгтэй болоод байгаа юм л даа. Одоо ер нь бол. Манай хуулиудын нэг их том алдаа энэ. Тэгээд сүүлд нь яадаг вэ гэхээр журмаар зохицуулнаа гээд л ингэчихдэг. Тэгээд л журам нь гарч ирэхээрээ хуулинаасаа хамаагүй давсан ч юм уу ийм журамнууд гарч ирээд л ингээд хууль нь зөрчилд орчихдог нэг ийм юмнууд байдаг. 

Тийм учраас тэр тал руу нь хэлэлцүүлгийн явцад их сайн анхаарах хэрэгтэй л дээ. Ер нь бол бид энэ нийтийг хамарсан соёл урлагийн үйл ажиллагаануудаа яаж явуулах юм, ер нь бол тэгээд их сонин сонин юмнууд байдаг юм. Одоо Жанцанноров гуай бол одоо энд орж ажиллаж байгаа хүний хувьд би ингээд л заримдаа харамсаад л байдаг юм л даа. 

Ер нь бол одоо урлагийн яг фундамент суурь болж байгаа, одоо энэ дуу дуулж байгаа энэ дуурийн театрууд, тэр одоо яахав гоцлол дуулж байгаа улсууд нэг их том том урамшуулалтай байгаа юм л даа. Тэр мундаг мундаг юманд орох юм бол их л мөнгөн шагнал авдаг. Энийг чинь босгож ирж байгаа тэр арми ер нь яаж үнэлэгддэг юм бэ урлаг дээр. Тэр сууж байгаа хөгжмийн оркестрийн багууд яаж үнэлэгддэг юм, яаж үнэлэх ёстой юм ер нь. Тэр хор дуучид гэдэг таазны ар талд байж байгаа тэр их бүтээн байгуулалтыг нь хийж байгаа улсууд яаж үнэлэгддэг юм, яах ёстой юм тиймээ.
Би бол урлаг дээр энэ дээр нэг их гайхдаг юм л даа. Мэдэхгүй би ер нь хорын дуучдын дундаас гавьяат төрсөн юм уу Монголын түүхэнд ер нь. Энэ хөгжим дарж байгаа улсуудаас би филармоний Сүхбаатар гэдэг хүнийг мэдэхээс өөр ер нь энэ хөгжим дарж байгаа улсууд дотроос тийм алдар гавьяа нь гарч ирсэн хүн байдаг юм уу. Энэ юмнуудыг бид уг нь их сайн бодож хийх ёстой юмаа энэ бодлого дээрээ. Тэр бол хамаг гол юмыг нь хийдэг улсууд гэж ойлгож байгаа шүү дээ. Том нэг дуурь босгоноо гэхэд. Хэдэн хүн урд нь хоёр гуравхан хүн дуулж байлаа ч гэсэн тэр ард байж байгаа юмаараа л босдог юм шиг байгаа юм.

Тийм учраас энэ соёл урлаг гэдэг талаасаа нэлээн өргөн хүрээнд хэлэлцүүлгийн явцад хийж өгөх хэрэгтэй. Би энэ 3.1.1 чинь маш их том заалт шүү дээ. Уран зохиол, хөгжим, дүрслэх урлаг, театр, цирк, кино, дэлгэц дизайны урлаг, уран барилга, хөшөө дурсгал зэрэг гээд ингээд бүгдийг нь хийчихсэн байгаа шүү дээ.

Тэгэхээр энэ бүхэн рүүгээ чиглэгдсэн тэр заалтууд хаана байгаа юм бэ. Их л ерөнхий байгаад байгаа юм. Бид нар бас энийг их ярьж байсан шүү дээ засаг дээр. Тэгээд энийгээ салгаж ойлгож, жаахан ингэж тодорхой болгож, мөн үнэхээр гоё хууль гарлаа. Хөгжимчид бол ийм юмтай болох юм байна гэдэг юм руу явсан ийм хууль болох талаас нь хэлэлцүүлгийн явцад Байнгын хороон дээр бас нэлээн сайн ярих ёстой гэж ингэж ойлгоод байгаа. Их л ерөнхий нэг зохион байгуулалтын хууль орж ирчихээд байгаа юм л даа.

Гүндалай гишүүний ярьж байгаа үнэн шүү дээ. Жилд нэг удаагийн тэтгэвэр өгнөө, жилийн цалинтай нь тэнцэх хэмжээний гэдэг юм бол угаасаа хуулиндаа байсан, насаараа 30 жил дуулчихсан хүн тэгээд л хөөрхий минь тэгээд л одоо нэг жилийн цалинтай тэнцэх хэмжээний юм аваад гарах юм уу гэдэг ойлголтыг тэр Дондог гишүүн хөндөөд байна л даа.

Мэдээжийн хэрэг энэ дээр бодох юм бий, өвөрмөц онцлогтой, зүгээр багш, эмч хоёроос. Янз бүр. Мэргэжил дээшлүүлнэ гэхээр бид яах юм. Болгар төгсөөд ирсэн хүнийг 5 жил тутам Болгарт нь явуулах юм уу гээд ингээд л янз бүр болчихдог юм л даа. Өвөрмөц онцлогтой. Одоо бид нар тэр жаахан хүүхдүүд явж, энэ сонгодог урлагт сурч байсан тогтолцоо чинь ер нь байхгүй болчихоод л одоо нэг сэргэх тийшээ байгаа шүү дээ. Тэрийгээ ер нь бол бодох хэрэгтэй шүү Монгол улс. 

Тэгээд энэ соёл урлагийн сургуулиудад бэлтгэж байгаа боловсон хүчнийхээ асуудлын талаар яахав нөгөө боловсролын хуулин дээр байдаг ч гэсэн энэ их өвөрмөц хууль байгаа юм шүү дээ гэдэг талаас нь хэлэлцүүлгийн явцад нэлээн бодох хэрэгтэй байх аа гэсэн ийм ерөнхий санал хэлье гэж ингэж бодож байгаа.

А.Тлейхан: -Баярлалаа. Одбаяр гишүүн.

Д.Одбаяр: -Энэ хуулийг хэлэлцэхийг дэмжиж байгаа юм. Гэхдээ зүгээр бид нар ажлын хэсэг байгуулах байх тиймээ. Ажлын хэсэг байгуулж таарах байх. Анхаармаар юм бол энэ дотор бас ойлгомжгүй зүйлүүдийг тодруулах хэрэгтэй л дээ. Хуулийн дотор бол аймгуудад нөгөө хуучин соёлын хэлтэс байгуулахаар ч юм шиг, үгүй ч юм шиг тийм юм харагдаад байх юм. Уг нь бол тэр байх ёстой гэвэл тэрийгээ ажлын хэсэг дээр тэрийгээ нэлээн тодруулж ингээд.
Ер нь зүгээр сүүлийн үед яахав тэр сумдын соёлын төвүүдийн орон тоог нэмэгдүүлсэн нэлээн чухал арга хэмжээ болсон, материаллаг баазыг нь бэхжүүлэхийн төлөө яам, Засгийн газар үе үеэрээ нэлээн ажиллалаа. Бас үр дүн нь гарч байна. Энэ алхмуудыг илүү үр дүнтэй, баталгаатай болгохын тулд магадгүй хуучны тэр бүтэц хэрэгтэй байж магадгүй гэж бодогддог юм. Энийг ажлын хэсэг дээр ярих хэрэгтэй юм болов уу гэж.

Дээрээс нь хоёрдугаарт, энэ үндэсний цөөнхийн соёлын уламжлалыг сэргээх, өвлүүлэх, энэ талын бодлого их чухал. Алтаргана гээд мундаг наадам болдог. Алтан дөрөө гэж үзэмчин ардын наадам болдог. Баргажин гээд барга ард түмний наадам болдог. Энийг ямар бодлогоор яаж дэмжих юм. Бас л энэ соёлын нэг хэсэг шүү дээ. Монголын соёл урлагийн нэг том бүлийн нэг хэсэг. 

Дээрээс нь энэ соёлын тухай хуультайгаа би хуулийн төсөлд олж харсангүй юу. Энэ шашны зан үйлтэй холбоотой зүйлүүдийг яаж тусгах юм гэдэг зүйл бас бодогдож байгаа тусдаа хууль байх юм уу. 

Ер нь үүнтэй уялдуулаад дөрөвдүгээрт юу хэлэх гэж байна вэ гэхээр энэ соёлын тухай хууль ингээд шинээр орж байгаатай холбогдуулаад холбогдох бусад хуулиудын хүрээнд энэ соёлын үнэт зүйл, энэ өвөө хамгаалах энэ талын заалтуудыг нь нарийвчлах шаардлагатай юм биш байгаа гэж. Яагаад вэ гэхээр энэ том том музейгээс үзмэр юм алга болчихлоо л гэдэг, хулгай зэлгий авчихлаа л гэдэг. Олон улсын түвшинд бол энэ соёлын өв үнэт зүйлийг хулгайлахыг бол эдийн засгийн их том гэмт хэрэг гэж үзэж байгаа шүү дээ. Эдийн засгийн том гэмт хэрэг. Улс үндэстэн дамнасан зохион байгуулалттай гэмт хэргийн төрөлд хүртэл авч үзэж байгаа.

Тэгэхээр энэ чиглэлийн манай холбогдох хуулиудад бас өөрчлөлт оруулах шаардлага байгаа юм биш байгаа гэж. Өөрөөр хэлэх юм бол музейн үзмэрүүд ингээд хуурамч болоод өөрчлөгдсөн байх. Тэр сан хөмрөгт нь байдаг юмнууд аажмаар алга болчихсон гээд сонин хэвлэл дээр гардаг. Тэгэхээр энийг хамгаалах энэ харилцааг улам чангатгаж, зохицуулалтыг улам нарийн болгох ийм шаардлагууд байгаа юм биш байгаа гэдгийг ажлын хэсэг дээр ярих нь зүйтэй гэсэн ийм бодлууд төрж байгаа юм.

Ингээд энэ хуулийн төслийг хэлэлцэх нь зүйтэй гэсэн ийм саналтай байгаа юмаа.

А.Тлейхан: -Гишүүд саналаа хэллээ. Одоо хэлэлцэх эсэхтэй холбогдуулан санал хураалт явуулъя.

Соёлын тухай хуулийн шинэчилсэн найруулгын төслийг хэлэлцэх нь зүйтэй гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 10-10. Баярлалаа гишүүддээ.

Эхний асуудлаа хэлэлцэж дууслаа. Чуулганы нэгдсэн хуралдаанд танилцуулах гишүүнийг томилъё. Хэн танилцуулах вэ, саналаараа танилцуулах гишүүн байна уу? Ламбаа гишүүнийг томилъё. Баярлалаа. 

Хуралдаанд оролцсон ажлын хэсгийн гишүүдэд баярлалаа. Гишүүддээ бас баярлалаа. 

Дараагийн асуудалдаа оръё.

Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хууль, Сургуулийн өмнөх насны боловсролын тухай хуульд нэмэлт, өөрчлөлт оруулах тухай, Эрүүл мэндийн тухай хуульд нэмэлт оруулах тухай хуулийн төслийг төсөл санаачлагчийн илтгэлийг Улсын Их Хурлын гишүүн Оюун танилцуулна. Оюун гишүүнийг урьж байна.

С.Оюун: -Даргад баярлалаа. Эрхэм хүндэт гишүүд ээ,

Ламбаа гишүүн, Дондог гишүүн, бас энэ Байнгын хорооны гишүүд байгаа, миний бие тэгээд нийлээд 6 гишүүн бас өргөн барьсан. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай бас холбогдох бусад хуулиудад нэмэлт, өөрчлөлт оруулах тухай хуулийн төслийг өргөн барьсан юмаа.

Тэгэхээр та бүгд мэдэж байгаа байх. Анх энэ хөгжлийн бэрхшээлтэй иргэний нийгмийн хамгааллын тухай хуулийг 1995 онд баталсан юм билээ Монгол Улс. Түүнээс хойш 2008 онд хөгжлийн бэрхшээлтэй хүмүүсийн эрхийн тухай конвенцийг Их Хурлаас бас соёрхон баталсан. Энэ хууль бөгөөд конвенцийг соёрхон баталсан нь нэлээн их ач холбогдолтой болсон ч гэсэн бас хөгжлийн бэрхшээлтэй ялангуяа хүүхдүүдтэй холбоотойгоор, ер нь иргэдтэй, энэ хүүхдүүдтэй холбоотойгоор заалтууд ерөнхийдөө нэлээн тийм ерөнхий байдаг. 

Тийм эрхтэй, сурч боловсрох эрхтэй, эрүүл мэндийн үйлчилгээ авах эрхтэй, халамж авах эрхтэй гэж байгаа боловч нарийн заалтууд бол бас их тодорхой зааж өгөөгүй болохоор тунхаг төдий заалт бол нэлээн их байдаг. Энэ 1 сард батлагдсан халамжийн тухай хуульд бол бас нэлээн тодорхой заалтууд нэмж орсон. Энэ нь бас нэлээн дэвшил болсон. Гэхдээ л асуудлууд бол бас их байгаа. 
Зарим нэгэн асуудлуудыг нь танилцуулахад жишээлбэл хөгжлийн бэрхшээлтэй иргэн гээд ийм томъёолол нэлээн ороод, иргэдэд зориулсан заалтууд байдаг ч гэсэн яг тодорхой хөгжлийн бэрхшээлтэй хүүхэд гэсэн томъёолол бол их бага байдаг. 

Хөгжлийн бэрхшээлтэй иргэдтэй холбоотой хуулинд. Сайн уншсан юм байна тиймээ. Алтай гишүүн маш сайн уншсан байна. Хоёр гишүүн нь өргөн барьсан. 

А.Тлейхан: -Ажлын хэсгийн гишүүдийг танилцуулъя. Нямдаваа Нийгмийн хамгаалал, хөдөлмөрийн яамны Стратеги төлөвлөлтийн газрын орлогч дарга, Отгонбилэг мөн газрын мэргэжилтэн, Баасанжав Боловсрол, шинжлэх ухааны яамны Мэргэжлийн боловсролын газрын дарга, мөн яамны газрын дарга Эрдэнэчимэг, газрын ахлах мэргэжилтэн Отгонсүрэн, мөн яамны хуулийн хэлтсийн ахлах мэргэжилтэн Мөнхөөлэй нар энэ хуралдаанд оролцож байна.

Мөн өргөн барьсан гишүүдээс Оюун, Ламбаа, Дондог нарын гишүүд оролцож байна.

Асуух асуулттай гишүүд байна уу? Батбаяр гишүүн, Гүндалай гишүүн хоёр асууна.

Батбаяр гишүүн асууя.

Д.Кёкүшюзан Батбаяр: -Товчхон асууя. Энэ хөгжлийн бэрхшээлтэй иргэний нийгмийн хамгааллын тухай хуулиас Оюун гишүүнээс нэг. Яг үнэхээр өнөөдөр энэ хөгжлийн бэрхшээлтэй иргэдийн тал дээр бол яг Монгол Улс мартчихсан гэж хэлчихэд нэг их хилсдэхгүй. Тэгээд энийг уншиж байхад ч гэсэн тэгж харагдаж байна. Та бол гадаад дотоод нэлээн явсан, Япон хүртэл явсан байх. Японд бол жишээлбэл хөгжлийн бэрхшээлтэй иргэд, хүүхэд дээр бол энэ эмнэлэгт үзүүлэх, дээр нь сургуульд сурахад хүртэл ерөөсөө улс бүр зардлыг нь дааж одоо ингэж эмчлүүлж өгч сургадаг. Энэ нь хөгжлийн бэрхшээлтэй иргэдээс гадна хөгжлийн бэрхшээлтэй хүүхэд гэдэг дээр аав ээжийн эцэг эхийн нуруун дээр маш их хүнд ачаа байдгийг бид нар тэрийг сайн ойлгохгүй. Яг үнэхээр бол энэ хөгжлийн бэрхшээлтэй эцэг эхчүүд бол Сонгинохайрхан дүүрэг дээр уулзалтанд ингээд уулзаж байхад үнэхээр хүнд байдаг юм байна лээ.
Энэ дээр ер нь та яг судалж үзэж, энэ дээр нэмж оруулсан юм байна уу? Зүгээр бид нар чинь Монгол Улсын тэтгэмж, тусламж, тэгээд хувьцаа хувь гээд л янз янзын одоо тэр Тавантолгойн хувьцаа гээд л хүн болгонд өгөөд л хавтгайраад байдаг мөртлөө яг өгөх ёстой энэ хөгжлийн бэрхшээлтэй тэр тусмаа энэ хүүхдүүд дээрээ бид нар яг анхаарч, тэрийгээ мартчихсан юм шаардаад байдаг. Жишээлбэл манай Сонгинохайрхан дүүрэгт бол Оюун гишүүн ээ та бас Сонгинохайрхан дүүргийн гишүүний хувьд хөгжлийн энэ бэрхшээлтэй хүүхдэд, хүүхдийн сургууль гэж ер нь нэг ч байдаггүй шүү дээ.

Ер нь улсын хэмжээгээр бас энэ хэдэн товчхон, хичнээн яг ийм сургууль байна, байгаа юм бэ. Дээр нь энэ яг энэ хэдэн хүүхэд нь хөгжлийн бэрхшээлтэй хүүхдүүд, хичнээн хүүхэд нь энэ сургуульд хамаарагдаж, сурч чадаж байна. Хамаарагдаж сурч чадахгүй хүүхдүүд ер нь хэдэн хувь нь байдаг юм бэ гэсэн ийм товчхон асуултыг Оюун гишүүнээс асууя.

С.Оюун: -Баярлалаа. Үнэн үнэн. Ер нь социализмын үед тусгай сургууль гээд анх 6 сургууль байгуулагдаад, нэг нь сонсголын, нэг нь харааны бэрхшээлтэй, тэгээд 4 сургууль нь болохоор тухайн социализмын үед нөгөө 4 дүүрэг байсан. Тэгээд энэ оюуны бэрхшээлтэй хүүхдүүдэд зориулаад 4 тусгай сургууль байгуулагдаад сүүлд нь шинээр дүүргүүд нэмэгдэхэд Сонгинохайрханд шинэ тусгай сургуульгүй болоод Баянголд хамрагдаад байгаа л даа. 
Тэгэхээр ер нь бол өөрийн чинь ярьж байгаа үнэн л дээ. Хөгжлийн бэрхшээлтэй иргэд, ялангуяа хөгжлийн бэрхшээлтэй хүүхдүүдэд зориулсан төрөөс үзүүлэх эрүүл мэндийн үйлчилгээ, боловсролын үйлчилгээ, халамжийн үйлчилгээг ингээд бүр цогцоор нь шинэ тогтолцоо нэвтрүүлэх ёстой юм билээ.

Бид нар бол яахав мэдээж мөнгө төгрөг ч төсвийн байнгын зовлон бэрхшээлтэй байсан. Одоо сүүлийн үед бас төсөв нэмэгдэж байгаатай холбогдуулаад асуудлыг зөвхөн төсвөөр шийдэхгүй ч гэсэн ямар ч гэсэн шинэ тогтолцоо, шинэ шатанд гаргах хэрэгтэй юм билээ. Одоо хүүхдүүд нийт яг хэдэн хөгжлийн бэрхшээлтэй хүүхэд байдаг вэ гэсэн тооцоо судалгаа бүртгэл Монголд албан ёсоор байхгүй. 2010 оны статистик, хүн амын тооллогоор 20 мянга хүрэхгүй тийм хүүхдийн тоо хүн амын тооллогоор гарсан. Өөрөөр хэлбэл айл өрхүүдээр яваад танай гэрт байна уу гэдгээр гарч ирсэн.

32 мянган хүүхэд байдаг гэдэг нэг албан бус тоо байдаг хүүхдийн хувьд. Тэр хүн амын тооллогоор нэг 20 орчим мянга гэхээр нэг ерөнхийдөө нэг 30 руугаа л ойртох байх гэж бодож байна. Тэдгээрээс нь хэд нь хамрагддаг вэ гэхээр цэцэрлэгийн нас тэгээд бага сургуульд гэхээр нэг ерөнхийдөө нэг 40 орчим хувь нь хамрагддаг байж магадгүй гэсэн судалгаа байгаа ч гэсэн дунд анги руугаа ороод ирэхээр 14 хувь хүртлээ багасчихаж байгаа юм.

Өөрөөр хэлбэл бололцоо байхгүй учраас 15 хувь нь яваад, үлдсэн 85 хувь нь ерөөсөө сургуульд хамрагдах боломжгүй болчихож байгаа юм. Яагаад вэ гэвэл нөгөө тусгай сургуульд зарим нь явна, энгийн сургуульд хамрагдах боломжтой хөгжлийн бэрхшээлтэй хүүхэд байдаг ч гэсэн тэр болгон хамрагдаж чадахгүй. Тэгээд дийлэнх бол ингээд хоцорчихдог л юм байна лээ л дээ. Том анги руу ороод ирэхээрээ. 
Сая... асуулаа. Энэ хуулийг бас өргөн барихтай холбогдуулаад Японд нэг 2 хоног судалгаа хийгээд ирэхэд улс нь өөрөө хүүхдийг сургах үүрэгтэй гээд хуулиа гаргачихсан учраас тэр нь өөрөө улсын нуруун дээр байгаа учраас эцэг эх нь, би өөрийнхөө дүүрэгт энэ хүүхдээ л хамруулна энэ сургуульд гээд өгөхөд тэр нь эцэг эхийн проблем биш улсын проблем болчихож байгаа байхгүй юу. Яагаад гэвэл хөгжлийн бэрхшээлтэй иргэд, хүүхдүүд гэдэг маань улсаас зайлшгүй харж хандах ёстой, нөгөө цөөхөн бүлгүүд тийм. 
Тэгэхээр энийг бол цаашдаа тогтолцоогоо шинэ шатанд гаргах ёстой юм байна лээ тийм.

А.Тлейхан: -Гүндалай гишүүн.

Л.Гүндалай: -Би яахав энэ хуулийн төслийг дэмжихээс өөр аргагүй, харин ч энийгээ яагаад эрт оруулж ирээгүй юм бэ. Эртхэн оны өмнө, жилийн өмнө оруулж ирээд энийг чинь хэлэлцэж болдоггүй юм уу хаашаа юм. Энэ хөгжлийн бэрхшээлтэй хүүхэд гэдэг чинь одоо төрийн онцгой анхааралд байх ёстой шүү дээ. Юу ярьж байгаа юм тийм биз дээ. 

Монголын үр хүүхдийг зовоож болохгүй шүү дээ. Тэр тусмаа бүр ингээд хөгжлийн бэрхшээлтэй болчихсон хүүхэд гэдэг чинь үнэхээр төрийн нуруун дээр л байх ёстой шүү дээ. Ардчилсан улс оронд бүгд төрийн нуруун дээр байдаг шүү дээ. Тэгээд Герман оронд бол герман хүн хөгжлийн бэрхшээлтэй байх юм бол Германы төр хариуцна бүх юмыг нь. Аав ээж нь ажил хийхгүй, тэр хүүхдээ хариуцаад л явахад тэгээд тэр гэр бараг тэрүүгээрээ амьдарчих нэг ёсондоо. Тэгж л явах ёстой шүү дээ.

Монгол хүүхэд өнөөдөр хөгжлийн бэрхшээлтэй байлаа гэж бодъё л доо. Тэрийг нь энэ хүмүүс бүгд дэмжчих.

А.Тлейхан: -За санал хураалт явуулъя. Энэ хуулийн төслийг хэлэлцэх нь зүйтэй гэсэн томъёоллоор санал хураалт явуулж байна. Дэмжиж байгаа гишүүд гараа өргөнө үү.  10-10. Гишүүдэд баярлалаа.

Ажлын хэсгийнхэнд баярлалаа. Нэгдсэн хуралдаанд танилцуулах гишүүн томилъё. Дондог гишүүн үү.

Л.Гүндалай: -Нэгдсэн хуралдаанд би танилцуулъя тэгэх үү.

А.Тлейхан: -Байнгын хорооны дүгнэлт шүү дээ. Дондог гишүүнийг.

Л.Гүндалай: -Тэгэх үү, заавал тийм байх уу. Хүүхдийн юм болохоор би жаахан дуртай танилцуулах гэсэн юм.

А.Тлейхан: -Баярлалаа, дараагийн хуралдаан дээр танилцуулна. Ингээд хуралдааны хэлэлцэх асуудал дууссан тул Байнгын хорооны хурал хаагдсаныг мэдэгдье.

Гишүүддээ болон ажлын хэсгийнхэнд баярлалаа.

Хуралдаан 16 цаг 05 минутад өндөрлөв.

Соронзон хальснаас буулгасан:
Хуралдааны тэмдэглэл хөтлөгч
 Д.Энэбиш

